
1. Անհրաժեշտությունը 

Սույն որոշման ընդունման անհրաժեշտությունն պայմանավորված է նրանով, որ Հայաստանի Հանրապետության Նախագահի նախընտրական ծրագրով, Հայաստանի Հանրապետության կառավարության 2008 թվականի ապրիլի 28-ի N 380-Ա որոշմամբ հաստատված ՀՀ կառավարության 2008-2012 թվականների ծրագրով ու դրա կատարումն ապահովող 2008-2012թթ. միջոցառումների 4.3.2 կետով ինչպես նաև ՀՀ ազգային անվտանգության ռազմավարության դրույթներով ընդգծվել է գործարար միջավայրի հրատապ բարելավման անհրաժեշտությունը, որի համար պետք է իրականացնել արագ բարեփոխումներ: 

Իրականացվող բարեփոխումների համար ՀՀ ակառավարությանը տեխնիկական աջակցություն է ցույց տալու Միջազգային ֆինանսական կորպորացիան հետևյալ ոլորտներում` հարկման, արտահանման ու ներմուծման, սննդամթերքի անվտանգության ու տեսչական ստուգումների ոլորտներում վարչարարական բեռի և կանոնակարգման արգելքների կրճատման միջոցով Հայաստանում ներդրումային միջավայրի բարելավման, ինչպես նաև մասնավոր հատվածի զարգացման խթանմանը աջակցելու նպատակով:
Իրականացվող բարեփոխումները պետք է զգալիորեն բարձրացնեն Հայաստանի գլոբալ մրցունակությունը և արդյունքում բարելավեն Հայաստանի դիրքը Հայաստանը Համաշխարհային Բանկի «Գործարարությամբ զբաղվելը» դասակարգման մեջ: 

2. Ընթացիկ իրավիճակը և խնդիրները

Միջազգային ֆինանսական կորպորացիան 2009թ. հունվարից մինչև 2011թ. սեպտեմբեր ամիսները Հայաստանում իրականացրել է «Գործարարությամբ զբաղբելու միջավայրի /Դուինգ Բիզնես/ բարեփոխումներ և կանոնակարգման ոլորտի պարզեցում» խորհրդատվական ծրագիրը։ 2011թ. սեպտեմբերից սկսել է իրականացնել նաև «Ներդրումային միջավայրի բարեփոխումներ» խորհրդատվական ծրագիրը, որը նախատեսվում է ավարտել 2014թ. սեպտեմբերին։ Նոր ծրագրի  նպատակն է  աջակցել Կառավարությանը բարելավելու Հայաստանի  ներդրումային միջավայրը` գործարարությամբ զբաղվելու համար անհրաժեշտ ժամանակի եւ ծախսերի կրճատման և հետևյալ 4 ոլորտներում արդյունավետության բարձրացման միջոցով`

1. Հարկային ընթացակարգերի պարզեցում 

2. Արտահանում և ներմուծում

3.  Տեսչական ստուգումներ

4. Սննդամթերքի անվտանգություն 

3. Տվյալ բնագավառում իրականացվող քաղաքականությունը

Գործարար միջավայրի բարելավման բնագավառում իրականացվող բարեփոխումների համար հիմք է հանդիսանում Հայաստանի Հանրապետության Նախագահի նախընտրական ծրագիրը, Հայաստանի Հանրապետության կառավարության 2008 թվականի ապրիլի 28-ի N 380-Ա որոշմամբ հաստատված ՀՀ կառավարության 2008-2012 թվականների ծրագիրը ու դրա կատարումն ապահովող 2008-2012թթ. միջոցառումների 4.3.2 կետը:

4. Կարգավորման նպատակը և բնույթը

Համաձայնագրի նպատակն է մի շարք միջոցառումների իրականացումը, մասնավորապես.

· գործող օրենսդրության վերլուծություն. օրենքների,  կարգերի և այլ իրավական փաստաթղթերի վերանայում և առաջարկվող փոփոխությունների (կամ առաջարկվող նոր իրավական փաստաթղթերի) նախագծերի մշակում. 

· ընթացակարգերի քայլերի քանակի, ժամանակի և ծախսերի կրճատմանն ուղղված` գործընթացների օպտիմալացման նպատակով գործընթացների վերլուծություն և առաջարկությունների մշակում. 

· ռիսկի վրա հիմնված, մասնավորապես` ստուգումների դեպքում, կանոնակարգման համակարգերի ստեղծման վերաբերյալ խորհրդատվություն, ներառյալ կարգերի և իրականացման ուղեցույցների, և առաջարկություններ համալիր լուծումների վերաբերյալ` Համաշխարհային բանկի խմբի փորձի և գիտելիքների կիրառմամբ,  

· համագործակցել Նախարարության և այլ գերատեսչությունների հետ` հանրության և մասնավոր հատվածի` իրենց իրավունքների և պարտականությունների մասին իրազեկվածության բարձրացմանն ուղղված նյութերի պատրաստման և տարածման նպատակով, 

5. Նախագծի մշակման գործընթացում ներգրավված ինստիտուտները և անձիք

Նախագծի մշակման գործընթացում ներգրավված են եղել ՀՀ էկոնոմիկայի նախարարությունը և Միջազգային ֆինանսական կորպորացիայի «Ներդրումային միջավայրի բարեփոխումներ» ծրագրի թիմը:

6. Ակնկալվող արդյունքը

Ակնկալվում է, որ համաձայնագրով նախատեսված աջակցության արդյունքում Հայաստանը կբարելավի իր դիրքը Համաշխարհային Բանկի «Գործարարությամբ զբաղվելը» դասակարգման մեջ:

7. Այլ տեղեկություններ (եթե այդպիսիք առկա են)

Սույն որոշման նախագիծը մշակելիս հիմք է ընդունվել «Իրավական ակտերի մասին» Հայաստանի Հանրապետության օրենքը:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում Միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	----


